B 310    Suite au décès de Philippe-le-Hardi Duc de Bourgogne (27 avril 1404)
Numérisation Alix Noga (vue B302 à B302-3)
Transcription Yves Degoix et Annie Perrin 18 mars 2013, texte revu, amélioré et corrigé par une lectrice assidue que je remercie bien ici pour son aide et grande connaissance en paléographie.

vue B 302
01 Cy apres s’ensuivent les parties de draps de brunette, lesquels par ordonnance de Monseigneur le Conte de Nevers ont este achettees tant
02 a Bruxelles et ailleurs pour faire les robes de deul du chassement de feu Monseigneur le Duc de Bourgongne qui Dieux pardoint qui trespassa a
03  Halle (Hall) pres du dit Bruxelles le 27 ième jour d’avril mil quatre cens et quatre et delivree tant a Jehan Lestudiant jadiz varlet de chambre et
04 tailleur de robes de feu mon dit Seigneur comme a Jehan le Lorrain varlet de garde robe de Monseigneur de Nevers pour en faire les dites

05 robes et autres habillemens qui seront cy apres declarez.

06 Et premierement / a Jehan Pise marchant demourant à Bruxelles pour soixante deux aulnes de brunette* a la petite aulne du prix de vint
07 solz l’aulne, vallent lxii l. P. (62 livres Parisis), a lui pour lxv aulnes (65 aulnes) d’autre brunette au prix de 18 sols chascune l’aulne vallent lviii l. x s  (58 livres 10 sols), a lui pour quarante cinq aulnes
08 d’autres brunette a 17 sols chascune aulne vallent xxxviii l. v s. (38 livres 5 sols), a lui pour sept ving cinq aulnes 1 quart (145,25 aulnes) d’autre brunette a 16 sols chascune aulne vallent
09 cxvi l. xviii s. (116 livres 18 sols), a lui pour viXXxix aulnes iii quart (79,75 aulnes) d’autre brunette a xiiii s. p. (14 solz Parisis) l’aulne vallent iiiiXXxvii l. 16 s. vi d. (97 livres 16 sols 6 deniers) et a lui pour deux cens
10 cinquante trois aulnes et iii quart (253,75 aulnes) d’autre brunette a 12 solz l’aulne vallent viiXXxii l. 11 s. (152 livres 11 sols), a lui pour trente aulnes d’autre brunette a
11  11 s. l’aulne vallent xvi l. 10 s. (16 livres 10 sols), a lui pour viiiXXxiiii aulnes et ung quart (174,25 aulnes) d’autre brunette à x s. p. (10 sols Parisis) aulne iiiiXXvii l. ii s. vi d.(87 livres livres 2 sols 6 deniers), et a lui pour six vint
12 une aulne et trois quart (121,75 aulnes) d’autre brunette a ix s. (9 sols) l’aulne vallent liii l. xiiii s. ix d.  (54 livres 14 sols 9 deniers), et a lui pour six vint huit aulnes et demi (128,50 aulnes) d’autre brunette
13  a viii s. p. (8 sols Parisis)  aulne vallent cinquante une livre huict solz, item pour vint et trois aulnes d’autre brunette à vii s. (7 sols) l’aulne vallent viii l xii s. (8 livres 12 sols), a lui
14 pour quatorze draps entiers d’autre brunette de Liere que l’on a este achetter a Liere et apporte à Bruxelles pour convertir es dites robes
15 abillemens chascun drap contenant  trente et une aulnes (14 x 31) font quatre cents trente quatre aulnes l’aulne au prix de xi s. ix d. (11 sols 9 deniers)  vallent iiClvi l.
16  7 s. 6 d (256 livres 7 sols) , et a lui pour deniers paies aux fermierz des assis de Bruxelles pour le droit desdis assis deubs pour lesdits quatorze draps
17 qui ont este mis et apportés dudit Liere audit Bruxelles pour faire le lesdiz habillemens 10 livres 10 sols et pour le salaire de sept personnes
18 qui ont apporté sur leur cops lesditz quatorze draps dudit Liere au dit Bruxelles chascun ung escus pour ce  7 livres a Godeffroy d’Utrech pour
19 huit aulne et demie de brunette l’aulne vint sols vallent 8 livres 10 sols a Jehan Canphin bailli de Courtray pour neuf vint seize aulnes de

20 brunette prinse le 4ème jour de may mil quatre cent et quatre comme le corps de mon dit Seigneur fu audit lieu pour faire encores autres
21 robes et habillemens pour les serviteurs de feu mon dit Seigneur. C’est assavoir cent huit aulnes à 14 sols chascune aulne
22 lxxv l. xix s. (75 livres 19 sols), et quatre vins sept aulnes et demie pour faire doublure au pris de x solz (chascune), xliii l vii s. 6 d.  (43 livres et 7 sols 6 deniers)  pour ces partie ainsi prinses
23 dudit Jehan Canphin Cxiii l. vi s. 6 d. (113 livres 6 sols 6 deniers) a Jehan Rosee de Lille pour cinquante cinq aulnes de brunette prinses de luy pour

24 semblable aulne 20 sols vallent cinquante cinq livres, a lui pour cinq aulnes d’autre brunette, l’aulne 10 sols, vallent l. s. (50 sols), a lui pour huict
25 aulne d’autre drap au pris chascune aulne de xx s. viii l (20 sols 8 livres) du dit Jehan Pise pour neuf aulnes de brunette l’aulne 20 sols vallent

26  ix l (9 livres) ; a lui pour dix neuf aulnes de brunette, l’aulne xx s. xix l. (20 sols 19 livres) ; a lui pour 10 aulnes d’autre brunette, l’aulne xviii s. ix l. (18 sols 9 livres) ; a lui
27 pour quatre aulne de draps vermeil a faire la croix sur le chariot, l’aulne 12 sols, vallent xlviii s. (48 sols) de pietre brunette de Bruxelles,

28 pour dix huit aulnes d’autre brunette, l’aulne 20 sols, vallent xviii l. (18 livres) audit Jehan Pise pour le salaire d’un courretier de 

29 Bruxelles qui a aidé a achetter les draps devant diz vint sols, et pour le salaire d’un clerc
escripvant Flament qui

30 a este avec le dit courretier 16 sols pour ce, 36 sols a Colin Claux pour cinquante sept aulne d’autre brunette chascune

31 aulne au pris de 14 sols monte xxxix l. xviii s. (39 livres 18 sols) , montent les dites partie cy devant escripte  xiiiC iiii l. ii s. ix d. P. (1304 livres 2 sols 9 deniers Parisis)
32 monnoie de Flandres.
* brunette : étoffe teinte, fine et recherchée de couleur presque noire.
Pour mémoire, voici un petit tableau concernant la livre Parisis qui était en vigueur en 1404.
Le sou dont l’origine du nom est solidus, c’est la raison pour laquelle nous lisons sol ou solz.
	
	livre
	sou 
	denier

	Livre (£)
	1
	20
	240

	sou  (s)
	1/20
	1
	12

	Denier (d)
	1/240
	1/12
	1


vue B 302-2
01 Desquelles parties de draps cy devant escripte quy montent dix neuf cens quatre vins quatre aulnes et trois quart d’aulne

02 achetté par Jean Chousat jadiz receveur general des finances de feu Monseigneur le Duc de Bourgongne cui dieux pardoint
03 et paiees par lui les pris dessus desclairéz, lesquels comprins les salaires de fermiers des assis de Bruxelles de ceulx qui

04 ont apporté de Liere audit Buxelles quatorze draps et d’un courretier et ung clerc qui ont este par la ville dudit Bruxelles
05 pour achetter les ditz draps treze cens quatre livres deux sols neuf deniers Parisis monnoie de Flandres tout en la presence de moy
06 Jehan Le Lestudiant jadiz varlet de chambre et tailleur de robes de feu mon dit Seigneur, j’ay eu et receu du dit Jehan Chousat
07 neuf cent vint et sept aulnes du dit drap qui entierement ont este mises et emploiées es robes et habillemens qui s’en suivent

08 premierement quatre cent vint aulnes en soixante partie de robes sangles soixante paires de chausses et soixante chapperons

09 baillez et delivrez a soixante personnes qui portent et porteront continuelment soixante torches apres le corps de feu mon dit Seigneur
10 a le mener de Halle à Dijon et aion mis en chascune de ses dites robes chausses chapperons pour chascune personne 7 aulnes

11 pour trente cinq aulnes employées en cinq robes chausses et chapperonz donnes et delivres par l’ordonnance de mon dit Seigneur de Nevers.
12 C’est assavoir une a Poinsot Guini.. , item une autre a Jehan Maistre jadiz varlet de garde robe, item une autre a Jehan de
13 Guiguant jadis fourreur de robes de feu mon dit Seigneur, item ung autre a l’un des aides des chartiers qui mainent le
14 corps de mon dit Seigneur, et une autre au Page du Conte de Richemont qui aide a conduire le dit corps, item en ont este
15 emploiés  trois cens soixante et quatre aulnes en 26 robes doubles chapperons doubles donnés et delivres par l’ordonnance de mon dit Seigneur

16 aux personnes qui s’en suivent. C’est assavoir à Pierre de la Trimoille le Seigneur de Nantoullet, Messire Anthoine de Craon
17 Messire Andrieu de Hummiere chambellans, Messire Guichard de Sainct Soigne, Messire Pierre de Fontenay chevaliers et maistres d’ostel de

18 feu mon dit Seigneur, Monseigneur Dubois, Guillaume Blondel chambellans de Monseigneur le Conte de Rethel, Guiot Dorges
19 Guillaume Dery, Robert de Flandres escuiers d’escurie, Guiot de la Trimoille eschancon, Hennotin de Pernes conterolleur, Guillaume
20 Lespicier appoticaire de feu mon dit Seigneur et a moy le dit Estudiant a chascun des dessus nommez une robe et ung chapperon, sont
21 quinze robes et quinze chapperons et qui ont este delivrez a dix des Chappellains de mon dit Seigneur, et a maistre Jehan Voig
22 jadis  phizicien d’icellui a chascun une robe et ung chapperon doubles et aion justement mis et emploié en chascune robe double comme
23 de son chappron double quatorze aulnes du dit drap de la petite aulne / item ont este employé quarante et deux aulnes en six robes

24 sangles et en six chapperons donnes et delivres par l’ordonnance que dessus a six autres Chappellains de la chappelle de feu mon dit Seigneur
25 qui n’ont peu avoir robes doubles en oultre et avec les dites autres dix robes double donnees  aux autres dix Chappellains de la dite

26 chappelle comme dessus est dit. Lesquelx Chappellains doivent estre continuelment  et aler  avec le corps de mon dit Seigneur

27 a Dijon et ont este employé cinquante et six aulnes en quatre robes et quatre chapperons doubles donnes et délivres par l’ordonnance de mon dit Seigneur
28 de Nevers. C’est assavoir une a Maistre Jehan de Kaithulle, une autre a Maistre Jehan Langret jadiz secretaire, une autre a Robert de
29 Bailleux jadiz Maistre de la Chambre aux Deniers, et une autre au dit Jeahn Chousat jadis receveur general des finances de mon dit feu

30 Seigneur, en chascune desquelles garnies de son chapperon l’on a emploié quatorze aulnes comme dit est et pour chascune desquelles robes
31 tant doubles comme sangles l’une parmi l’autre garnies de chausses et chapperons comme dessus est declairé. Je confesse avoir eu et receu
32 du dit Jehan Chousat pour la facon et etoffes d’icelle douze solz Parisis monnoie de Flandres et m’en tien pour bien content et tout le demourant (de reste) 
vue B 302-3
07 du dit drap qui monte mil cinquante sept aulnes trois quars d’aulne a este baillee et delivre en ma presence par le dit Jehan Chousat
08 a Jehan Le Lorrain varlet de garde robe de mon dit Seigneur de Nevers pour faire autres robes et habillemens pour le deul de feu mon dit Seigneur

09 item ay receu depuis du dit drap par la main du dit Jehan Chousat, neuf vins seize aulnes qui ont este emploiees en 14 robes et 14 chapperons
10 doubles delivres par l’ordonnance de mon dit Seigneur de Nevers. C’est assavoir six robes et six chapperons au Seigneur de Heluyn et au

11 Souverain Bailli de Flandres tant pour eulx deulx comme pour quatre grans Seigneurs Chevaliers de leur compaignie tous Chambellans de
12 mon dit Seigneur. C’est assavoir Monseigneur le Prince de Desteneuse, Monseigneur des Cornay, Monseigneur de Boulars et Messire Robert de Leninghen
13 lesquelz ont este et demouré continuelment avec le corps de mon dit Seigneur depuis son trespassement jusques au parlement de la ville de

14 Douay ou le dit corps sejourna par l’espasse de dix jours, item en ont este delivré cinq robes et cinq chapperons a Coppin de Wissot
15 Villequin de Cullant, Humbelet Prevost, Daniel Dippre et Philibert de Trenne jadiz huissiers d’armes de feu mon dit Seigneur, item une autre
16 robe et ung chapperon a Maistre Pierre Dangeul jadiz secretaire de feu mon dit Seigneur, item une autre robe a Reignault Dasincourt
17 escuyer echancon et une autre a Anthoine Forestz jadiz garde des joiaulx et varlet de chambre de feu mon dit Seigneur et aion employé
18 en chascunes des dites robes et chapperons quatorze aulnes justement et pour chascune des dites robes et chapperons je confesse avoir eu et receu pour la

19 facon douze solz Parisis monnoie de Flandres par le dit Jehan Chousat, et certiffie que en ma presence le dit Jehan Chousat a paie comptant a deux
20 chartier de Bruxelles soixante dix solz qui ont mene sur deux charios des le dit Bruxelles a Halle toute les robes et abillemens tant

21 ceulx dessus devisés, comme les autres faiz par le dit Lorrain, item a paie vint solz semblablement a ung autre chartier du dit Halle qui mena

22 partie des dites robes des le dit lieu de Halle a Grant Mont et a paie comptant en ma presence quarante solz a trois personnes con…. du
23 dit Bruxelles qui ont conduit sur les ditz charioz des le dit Bruxelles à Halle, et a Grant Mont les dictes robes et habillemens pour

24 icelles mettre appoint se mestier fust selon les personnes a qui elles seront baillées et a paie soixante solz a ung chariot et deux varlets
25 qui ont mené de Courtray a Lille et de Lille à Douay deux cens soixante quatre aulnes de brunette prinses et achettées es dictz lieux et

26 convertir es dites robes et habillemens. En tesmoing de ce j’ay signée de mon saing manuel et scellée de mon propre scel
27 ceste presente certiffication le septiesme jour du mois de may l’an mil six quatre cent quatre.
 signature :                                            Jean Lestudiant
